
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың ІІ жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар: 

 8(7242) 27-85-75; 8-7059827661.

Облыс әкімі 
Нұрлыбек Нәлібаев 
Қызылорда қаласының 
сол жағалауында бой 
көтерген заманауи 
үлгідегі жаңа 
автовокзалдың ашылу 
рәсіміне қатысып, 
қала тұрғындарын 
құттықтады.

« Ме м л е ке т  б а с ш ы с ы 
Қасым-Жомарт Кемелұлы 
халыққа арнаған Жолдауында 
«Көлік-логистика саласы 
э ко н о м и к а м ы з д ы  а л ғ а 
бастайтын басты күштің біріне 
айналуға тиіс» деген болатын. 
Автобустармен жолаушы 
тасымалдау – үлкен сұранысқа 
ие қызмет. Жолаушылар мен 
жүк тасымалын ұлғайту, қызмет 
сапасын жақсарту мақсатында 
өткен жылы жаңа автовокзал 
салу жөнінде шешім қабылданып, 
Сырдың бас шаһары тағы бір әсем, 
заманауи нысанмен толықты. 
Құрылысшыларымыздың құрыш 
қолынан шыққан осы ғимараттан 
аттанған жолаушылардың жолы 
ақ, сапары сәтті болсын!  Аймақ 
экономикасының кірісін еселейтін 
көліктер легі толастамасын! Ел 
мен елдің, ағайын мен туыстың 
арасын жалғайтын татулықтың 
тұтқасы, сауда-саттық пен іскерлік 
байланыстың алтын көпірі 
болсын!», – деді аймақ басшысы.

Іс-шарада Қызылорда 
облысының Құрметті азаматы 
Айтбай Көшербаев жерлестерін 
құттықтады. Сондай-ақ, нысан 
құрылысын сапалы жүргізуге 
атсалысқан мердігер мекеме 
қызметкерлері облыс әкімінің 
Алғыс хатымен марапатталды. 
Жаңа автовокзал халықтың 
талап-тілегі мен сұранысына сай 
бюджет қаржысы есебінен 975 

млн. теңгеге салынды. Мұнда 
жолаушылар мен жүргізушілерге, 
мүмкіндігі шектеулі азаматтарға 
барлық жағдай қарастырылған. 
Жолаушылар автовокзалдан 
халықаралық және түрлі 
бағыттағы 38 маршрут бойынша 
сапарға шыға алады. 

Айта кетейік, соңғы жылдары 
Сыр өңірінде барлық саланың 
материалдық-техникалық база-
сын, оның ішінде автопаркін 
жаңартуға басымдық берілуде. 
Қызылорда қаласындағы қоғам-
дық көліктің мәселесін түбегейлі 
шешу үшін жаңадан 300 авто-
бус, мектеп оқушыларына 30 
автобус, денсаулық сақтау сала-
сына 70 жедел жәрдем көлігі, 
орманшыларға 95 техника, вете-
ринария саласының мамандарына 

30, құқық қорғау органдарына 92 
қызметтік автокөлік, төтенше 
жағдайлар қызметіне 17 арнайы 
техника  алынды. «Үлгілі елді 
мекен» облыстық байқауының 
жеңімпаздарына күнделікті ел 
тұрмысына ең қажетті деген 
заманауи үлгідегі 29 арнайы 
техника берілді. Биыл облыс 
тұрғындарының сұранысына 
сәйкес барлық елді мекендердегі 
денсаулық сақтау ұйымдарына 
200 санитарлық автокөлік сатып 
алынбақ.  Қала тұрғындарына 
арзан бағамен тасымал қызметін 
көрсететін 100 экотакси 1 
млрд. теңгеге алынуда. Электр 
қуатымен жүретін көліктер ортақ 
желі арқылы жұмыс жасап, 
жолаушыларды діттеген жеріне 
қауіпсіз жеткізеді.

Еске салсақ, өткен жылы 
«Қазақстан Темір Жолы» 
компаниясының және жергілікті 
кәсіпкерлердің демеушілігімен 
600 млн. теңгеге жуық қаржыға 
тоғыз жолдың торабындағы 
бас қақпа – теміржол вокзалы 
күрделі жөндеуден өтті. Аумағы 
абаттандырылып, жаңадан 
жарық шамдар орнатылды. 
Жақында «Қызылорда-Семей» 
бағытындағы жолаушылар 
пойызына 44 заманауи вагон 
алынып, толығымен жаңаланды. 
«Болат Өтемұратов» қорының 
қолдауымен 17 млрд. теңгеге 
жуық қаржыға «Қорқыт Ата» 
әуежайының жаңа терминалы 
халықаралық талаптарға сай етіп 
салынды. Ғимарат жақын арада 
пайдалануға берілмек.

ҚЫЗЫЛОРДАДА 
ЖАҢА АВТОВОКЗАЛ АШЫЛДЫ

Басқосуда аймақ басшысы 
Қазақстан мен Америка Құрама 
Штаттары арасында 30 жылдан 
бері ашық әрі сенімді өзара қарым-
қатынас қарқынды дамығанын атап 
өтті.

«Бүгінгі күні Қазақстан мен 
АҚШ арасында екіжақты қарым-
қатынастың барлық бағыттары 
бойынша кеңейтілген стратегиялық 
серіктестік орнатылған. Жоғары 
деңгейдегі тұрақты ресми кездесулер, 
өзара сауда-экономикалық 
қатынастың қарқынды дамуы оның 
айқын дәлелі деп білеміз. Өткен 
жылдың қорытындысына қарағанда, 
Қызылорда облысы мен Америка 
Құрама Штаттары арасындағы 
тауар айналымы 10,1 млн. АҚШ 
долларын құрап, алдыңғы жылдың 
сәйкес кезеңімен салыстырғанда 3,7 
есе өскен.

Әлемдік қауымдастық Арал 
теңізінің тартылуын адамзат 
тарихындағы экологиялық 
дағдарыстың бірі ретінде бағалады. 
Құрғаған теңіздің зардабы тек 
өңірге немесе бір елге ғана емес, 
барша әлемге тиюде. Осы іссапарда 
Аралдың қазіргі жағдайымен және 
атқарылған жұмыстармен арнайы 
танысқандарыңыз, Аралды құтқару 

ісіне қосқан елеулі үлестеріңіз үшін 
алғысымызды білдіреміз», – деді 
облыс әкімі.

Айта кетейік, 2021-2023 
жылдары USAID Халықаралық 
даму агенттігінің «Оазис» жобасы 
шеңберінде Арал теңізінің құрғаған 
ұлтанындағы экожүйені қалпына 
келтіру мақсатында 150 гектар 
жерге сексеуіл тұқымы себіліп, 
көшеттер отырғызылды, 500 метр 
тереңдікте су ұңғымасы қазылып, 
пайдалануға берілді. Еске салсақ, 
Мемлекет басшысы 2021-2025 
жылдар аралығында Арал теңізінің 
құрғаған ұлтанындағы 1,1 млн. 
гектарға сексеуіл екпе лерін егуді 
тапсырған болатын. Биыл 276,2 
мың гектар аумақта осы бағыттағы 
жұмыстар жоспарланған. Қазір 65 
мың гектар ұлтанға 19,4 млн. сексеуіл 
көшеті отырғызылды, алдағы жылы 
280 мың гектар алқапқа егіледі. 
Кездесуде АҚШ елшісі Америка 
мен Қазақстанның өзара тиімді 
әріптестігін әрі қарай дамытуға 
мүдделі екенін жеткізді. Өңірге 
жұмыс сапары барысында Дэниел 
Розенблюм Қызылорда облысының 
су шаруашылығы нысандарымен, 
USAID Oasis жобасының жүзеге 
асырылу барысымен танысты.

ОБЛЫС ӘКІМІ АҚШ 
ЕЛШІСІМЕН КЕЗДЕСТІ

Облыс әкімі Нұрлыбек Нәлібаев АҚШ-тың 
Қазақстандағы Төтенше және Өкілетті Елшісі Дэниел 
Розенблюммен және USAID Халықаралық даму 
агенттігі өңірлік миссия директорының орынбасары 
Моник Мосольфпен кездесті.

КӨТЕРІЛГЕН МӘСЕЛЕЛЕР 
НАЗАРДАН ТЫС ҚАЛМАЙДЫ
Тұрғындардың талап-тілектерін тыңдап, олардың шешiлуiне 

мүмкiндiгiнше ықпал ету мақсатында шаһар басшысы Серік 
Қожаниязов азаматтарды жеке қабылдады. Қабылдауға келгендердің 
басым көпшілігі жұмыспен қамту, әлеуметтік жәрдемақы алу, атаулы 
әлеуметтік көмек тағайындаудың тәртібі туралы сұраса, енді бірі 
баспанамен қамту, көше атауы, жол, газ, жарық, кәсіпкерлікті қолдау 
жөніндегі мәселелерін айтты.

   Қала әкімі Серік Салауатұлы қабылдауға келген азаматтарды 
тыңдап, барлық мәселе мамандардың жіті тексеруінен өтетінін, 
әрі қарай заңдылықты негізге алып шешім қабылданатындығын 
жеткізді. Ашықтық пен жариялылық жұмыс тиімділігін арттырады 
десек, алдағы уақытта тұрғындардың уәждері бойынша мәселелер 
зерделеніп, салалар бойынша тиісті шаралар жүзеге асырылатын 
болады

Машбекұлы жұмысшылардың 
құқықтарын қорғау, жұмыс 
орындарындағы еңбек жағдайын 
жақсарту, қауіпсіз еңбек жағдайын 
жасау және жалақыны арттыру 
назардағы басты мәселелердің 
бірі екенін қаперге салды.

«Соңғы уақытт а  тек 
біздің аймағымызда ғана 
емес, республика көлеміндегі 
мекемелерде еңбек даулары орын 
алды. Жұмысшылардың басты 

талаптарының бірі – жалақыны 
көтеру. Қоғамда шиеленіске жол 
бермей, оңтайлы шешім қабылдау 
– біздің басты міндетіміз.

Бұл ретте, ең маңыздысы 
– басшылық құрамның емес, 
қарапайым жұмысшылардың 
жалақысын көтеру керек. Қысы-
жазы, тәуліктің қай мезгілінде 
де жұмыс орнынан табылатын 
жандардың еңбегі лайықты 
бағалануы, әр маманның маңдай 

терінің өтеуі атқарған жұмысына 
сай болуы тиіс. Сонымен қатар, 
жалақыны уақытылы төлеуге баса 
мән беру қажет», – деді аймақ 
басшысы.

Ж и ы н д а  о б л ы с т а ғ ы 
мекемелердің қызметкерлеріне 
жалақының дер кезінде берілуі, 
айлық мөлшерін арттыру және 
кәсіптік зейнетақы жарналарын 
аудару мәселелері талқыланды. 
Қызылорда облысының бақылау 
жөніндегі басқармасының 
басшысы Ғанижан Қалиев осы 
жылдың бірінші тоқсанында 
еңбек қатынастары бойынша 321 
өтініш қаралып, қолданыстағы 
заңнамаға сәйкес тиісті шаралар 
қабылданғанын баяндады. Осы 
орайда, 60 өтініш бойынша 
тексеру жүргізілген,  58 

бұзушылық анықталып, 47 
нұсқама берілген. Сондай-
ақ, 11,4 млн.теңге көлемінде 
137 айыппұл салынып, өткен 
жылмен салыстырғанда 8 есе 
артқан. Мұнан бөлек, мәжілісте 
аймақ кәсіпорындарындағы 
еңбек жағдайы қаралып, тиісті 
тапсырмалар берілді. Алдағы 
уақытта кемшіліктердің алдын 
алу үшін облыстық бақылау 
жөніндегі басқармасы Қызылорда 
қаласы және аудан әкімдерімен 
бірлесіп, еңбек дауының туындау 
тәуекелдеріне тұрақты түрде 
мониторинг жүргізуі тиіс. 
Жиын соңында аймақ басшысы 
жұмысшылардың  еңбек 
жағдайының қолданыстағы 
заңнама талаптарына сәйкестігін 
қатаң бақылауға алуды тапсырды.

ЕҢБЕК ҰЖЫМДАРЫНДАҒЫ АХУАЛ 
ТҰРАҚТЫ БАҚЫЛАУДА

Облыс әкімі Нұрлыбек Нәлібаевтың төрағалығымен 
өткен бүгінгі мәжілісте аймақтағы еңбек ұжымдарында 
қалыптасқан жағдай талқыланды. Мәжіліске құқық 
қорғау органдарының басшылары, облыстық 
кәсіподақ орталығының төрағасы, құзырлы 
мемлекеттік органдар мен еңбек дауы туындауы 
ықтимал мекеме басшылары қатысты.

Қазалы ауданы әкімдігінің 
мәжіліс залында аудандық 
мәслихаттың кезектен тыс 
ХІХ сессиясы шақырылды. 
Қазалы аудандық мәслихаттың 
төрағасы Ғазиз Әліштің 
төрағалығымен өткен сессия 
жұмысына Қазалы ауданы 
әкімі Мейрамбек Шермағанбет, 
аудан әкімінің орынбасарлары, 
облыстық бағыныстағы басқарма 
басшылары, Қазалы қаласы, 
Әйтеке би кенті, ауылдық округ 
әкімдері мен әкімдікке қарасты 
дербес бөлім басшылары қатысты. 

Сессияның күн тәртібінде 
«2024-2026 жылдарға арналған 
аудандық бюджет туралы» Қазалы 
аудандық мәслихатының 2023 
жылғы 20 желтоқсандағы кезекті 
XI сессиясының №128 шешіміне 
өзгерістер мен толықтырулар 
енгізу туралы мәселе қаралып, 
бұл бойынша Қазалы аудандық 
экономика және қаржы бөлімінің 
басшысы Әліби Әбиев хабарлама 
жасады.

Сессия барысында Қазалы 
ауданы әкімі Мейрамбек 
Зинабдинұлы аудандық 
мәслихаттың депутаттарын 
облыс әкімінің тапсырмасына 

сәйкес, салық базасын ұлғайту 
жұмыстарына өз үлестерін 
қосуға, осы бағытта құрылған 
арнайы жұмысшы топтың 
жұмысын жандандыруды 
және бұл жұмыстарды бірлесе 
атқаруға шақырды. Сонымен 
қатар, ең алдымен, Қазалы 
ауданының орталығы – Әйтеке 
би кентін абаттандыру, көркейту-
көгалдандыру, кенттің сәулеттік 
келбетін қалыптастыру бағытында 
қаржы қарастырып, үнемделген 
қаржыларды осы жұмыстарға 
бағыттау керектігін жеткізді.

Қазалы ауданы басшысы 
мұнымен қатар, еліміздегі су 
тасқынынан зардап шеккен 
аймақтарға қолдау көрсетіп, 
жанашырлық танытқан ел 
азаматтарына алғысын білдірді. 
Сондай-ақ, халық батыры 
Жанқожа Нұрмұхамедұлының 250 
жылдығына орай, алдағы уақытта 
комиссия отырысын өткізуді 
жеделдетіп, мерейтойды жоғары 
деңгейде ұйымдастыру қажеттігін 
айтты. Сессия барысында бірқатар 
депутат Әйтеке би кентінің шет 
аймақтарын абаттандыру және 
басқа да мәселелер бойынша өз 
ұсыныстарын жеткізді.

ҚАЗАЛЫДА БЮДЖЕТКЕ 
ӨЗГЕРІСТЕР ЕНГІЗІЛДІ

Айталық, 2016 жылы KX 
«AGRIKO» шаруа қожалығы 
алғаш рет осында қауын егіп, 
жоғары сапалы өнім алған. Сол 
жылы Жаңадария қауыны ел 
асып, Ресейге экспортталған 
еді. Бүгінде осы шаруашылық 
Жаңадария ауылының аумағын-
дағы «Атжайған» деп аталатын 
учаскеде 12 гектар қарбыз егуде. 
Бұған қосымша қауын егуді де 
жоспарлап отыр.

Жоба жетекшілерінің айтуын-
ша, бұл қарбыздың сорты бөлек, 
егу жұмысы да бұрынғыдан 
өзгеше. Мысалы, арнайы 
техниканың көмегімен қарбыз 
тұқымы жерге біркелкі себіліп, 
артынша пленкамен жабылады. 

Бақшалық суды аса көп қажет 
етпейді, өйткені пленка ылғалды 
сақтайды. Бұл – америкалық 
«GLOBAL» компаниясының 
тасымалдауға тиімді, яғни, экс-
портқа шығаратын қарбыз сорты.

Жаңадария ауылының 
әкімі Рауан Ақпанбетовтың 
сөзінше, KX «AGRIKO» шаруа 
қожалығының жетекшісі Иса 
Арман  ауылда қолға алынып 
жатқан өзге де бастамаларға 
қаржылай қолдау танытып келеді. 
Айта кетейік, аудан орталығынан 
шалғай жатқан Жаңадария ауылы 
кешегі кеңестік кезеңде қой 
совхозы болды. Қызылқұмның 
қойнауында отар-отар қой өріп, 
берекесі шалқып жататын. Ауыл 
шаруашылығының бекіткен 
межесі бойынша қой түлігінен 
ет өндірумен қатар, жүн, тері 
өндірісі де өз алдына қарқынды 
болатын.

Тіршіліктің түп-тамыры 
ауылда жатыр.  Бүгінде 
жаңадариялықтар да «жұмыс 
жоқ» дегенді желеу етпей, 
егінін егіп, малын бағып, өз-
өздерін қажетті азық-түлікпен 
қамтамасыз етуге дағдыланған.

ЖАЛАҒАШТА ҚАРБЫЗДЫҢ 
ЖАҢА СОРТЫ ЕГІЛІП ЖАТЫР

Жалағаш ауданына қарасты Жаңадария ауылы 
бақша дақылдарын егуге  өте қолайлы, топырағы 
құнарлы, аяқсу жолдары жүйелі. Әсіресе, қауын-
қарбыз табиғи ауа райымен, яғни, жаздайғы күннің 
ыстығымен ерекше пісіп-жетіледі.

АҚПАРАТТАР АҒЫМЫ

Комиссия отырысының күн 
тәртібіне «Жасөспірімдер мен 
кәмелетке толмағандар арасында 
тәрбие беру жұмыстары мен 
құқық бұзушылықтардың 
алдын алу туралы», «Қала 
бойынша мектеп асханаларының 
жай-күйі мен оқушыларды 
тамақтандыруды ұйымдастыру 
және сапасы туралы» мәселелері 
шығарылып, қаралды. 

Алдымен мәслихат депутат-
тары сала мамандарымен бір-
ге «Бәйтерек» тұрғын ауда-
нында орналасқан №287 
мек те бінде болып, оқушыларды 
тамақтандыруды ұйымдастыру 
мәселесін зерделеп, сала 
мамандарына тиісті ұсыныстарын 
енгізді. Зерделеу барысында 
депутаттар тарапын №287 
мектептің шатырынан су кетуі 
және қосалқы жарық қондырғысы 
орнатылмауына байланысты 
мердігер мекемеге тиісті тапсыр-
малар берілді.

Қалалық тұрғын үй комму-
налдық шаруашылығы, жо-
лаушылар көлігі және автомобиль 
жолдары бөлімінің басшысы 
Жеңісбек Файзуллаев, қалалық 
электр тораптары басқарма 
директоры Е.Қаленов, «Су 
жүйесі» МКК директоры Б.Әб-
діғаппар мектепті орталық-
тандырылған кәріз су жүйесіне 
қосу мен аяқ сумен қамтамасыз 
ету алдағы уақытта шешілетіндігі 
туралы түсіндірме берді. 

Комиссия жұмысы қалалық 
мәслихатта сала мамандары, 
мектеп ата-аналары, мектеп 
басшыларының қатысуымен 
талқылау отырысымен жалғасып, 
күн тәртібіндегі мәселелер кеңінен 
талқыланды. Күн тәртібіндегі 
мәселелерге байланысты, 
қалалық полиция басқармасы 
ювеналды полиция басшысының 
орынбасары Ләззат Ахметова, 
«Тәрбие, спорт және қосымша 
білім беру» орталығының 
әдіскері М.Қаракөз, ата-аналар 
атынан №3 ІТ мектеп-лицейі ата-

аналар комитетінің төрайымы, 
көп балалы отбасы А.Қосанова, 
Қызылорда облыстық бала құ-
қық тары жөніндегі уәкілі Ж.Ұзақ-
баева, қалалық санитариялық-
эпидемиологиялық бақылау 
басқармасының басшысы 
Г.Сыздықова хабарлама жасап, 
сауалдарға жауап берді.

Сонымен қатар, комиссия 
отырысы барысында №3 ІТ 
мектеп-лицейі ата-аналар коми-
тетінің төрайымы, көп балалы 
отбасы А.Қосанова: «Расында 
қазіргі таңдауы да, талғамы 
да бөлек жастарға қандай 
тәрбие беру ұтымды болмақ. 
Осы мәселенің жауабын қоғам 
болып, көтеріп отырумыз қажет 
деп түсінемін. Бүгінгі жиында 
ата-аналардың атынан қатысып 
отырғандығыма қуаныштымын. 
Осы жиынды пайдалана отырып, 
Өзім секілді ата-аналарды бала 
тәрбиесін ақсатып алмауға 
шақырамын» деді.

Облыстық «Тәрбие, спорт 
және қосымша білім беру» 
орталығының әдіскері М.Қаракөз: 
«Ата-аналарды педагогикалық 
қолдау» орталығының жұмыс-
тарын күшейту, тәрбие ісі 
жөніндегі орынбасарлары 
қызмет бағыттарын құқық 
бұзушылық профилактикасы 
жөніндегі менеджер лауазымын 
енгізу іс тәжірибесін ұсыну, 
білім алушылардың сабақтан 
тыс бос уақытын өткізуде педа-
гог қызметкерлердің жауапкер-
шілігінен босату, ата-ана жауап-
кершілігін күшейту» туралы 
ұсыныстарын жеткізді.

Оқушыларды сапалы тамақ-
тан  дыру мәселесіне байланысты 
сөз алған Қызылорда облыстық 
бала құқықтары жөніндегі 
уәкілі Ж.Ұзақбаева «Облыс 
бас шысының қолдауымен біз-
дің өңір 100 пайыз ыстық 
тамақпен қамтылып отырған 
елі міздегі бірден-бір аймақ 
екен дігін атап өтті. Жапырақ 
Бегім байқызы қаланың 18 

мектебінде жүргізілген зерделеу 
жұмыстарының қорытындысы 
бойынша орын алған кемші-
ліктерді тізбектей келе, кәсіп-
керлердің жауапкершілігін 
арттыру, бракераж комиссия 
жұмысын жүргізу, ыстық тамақты 
ұйымдастыру, нормативтік 
құжаттарды түсіндіру бойынша 
білім беру ұйымдарының 
басшыларына оқыту семинар 
өткізу, қалалық сараптама топтың 
жұмысын күшейту туралы 
ұсыныстарын айтты.

Сонымен қатар, қалалық 
санитариялық-эпидемиологиялық 
бақылау басқармасының басшысы 
Г.Сыздықова 45 мектепте жүргі-
зіл ген тексеру қорытындысы бо-
йынша орын алған кемшіліктерді 
көрсетті. Әрбір мектеп асхана 
қызметкерлерімен тағамнан 
уланудың алдын алу, жеке бас 
гигиенасын сақтау бойынша 
түсіндірме жұмыстары жүргізіл-
гендігін атап өтті. Өз кезегінде 
қалалық мәслихат төрағасы 
Ибадулла Дүйсенбайұлы комис-
сия отырысы барысында мектеп 
басшыларына көтерілген 
кемшіліктерді қалпына келтіру, 
әрбір мәселеден сабақ алу 
қажеттігі туралы ескертті.

Комиссия отырысына қалалық 
мәслихат депутаттары, Қызылорда 
облысының білім басқармасының 
Кәмелетке толмағандарды 
бейімдеу орталығы мекемесінің 
басшысы И.Қойшыбаева, 
Қы зылорда облыстық бала 
құқық тары жөніндегі уәкілі 
Ж.Ұзақ баева, қалалық білім 
бөлімі басшысының міндетін 
атқарушы С.Қалмақова, қалалық 
санитариялық-эпидемиологиялық 
бақылау басқармасының басшысы 
Г.Сыздықова, қалалық полиция 
басқармасы ювеналды полиция 
басшысының орынбасары 
Ахметова Ләззат Сүндетқызы, 
«Тәрбие, спорт және қосымша 
білім беру» орталығының 
әдіскері М.Қаракөз, «Жастар 
ресурстық орталығы» директоры 
М.Жорабек, мектеп директорлары 
мен қала мектептерінің ата-
аналар комиттерінің төрағалары, 
тиісті қалалық дербес бөлімдер 
мен мекеме басшылары және 
бұқаралық ақпарат құралдары 
өкілдері қатысты.

Комиссия отырысы өтті
Қалалық мәслихаттың әлеуметтік сала және 

қоғамдық қауіпсіздік мәселелері жөніндегі тұрақты 
комиссиясының кезекті отырысы өтті. Комиссия 
жұмысына қалалық мәслихат төрағасы Ибадулла 
Құттықожаев төрағалық етті.

САПАЛЫ МЕМЛЕКЕТТІК ҚЫЗМЕТ-
УАҚЫТ ТАЛАБЫ
Қызылорда қаласы әкімдігінің «Қызылорда қаласының Белкөл 

кенті әкімінің аппараты» коммуналдық мемлекеттік мекемесі 
тарапынан Қазақстан Республикасының 2013 жылғы 15 сәуірдегі 
№ 88-V «Мемлекеттік көрсетілетін қызметтер туралы» Заңы және 
Қазақстан Республикасының Ауыл шаруашылығы министрінің 
2020 жылғы 1 қазандағы № 301 бұйрығымен бекітілген тізілім 
негізінде 5 мемлекеттік қызмет көрсетеді: «Жер учаскесін жеке 
меншікке ақысын бірден төлеп не бөліп төлеу арқылы сату», «Жер 
учаскелерінің нысаналы мақсатын өзгертуге шешім беру», «Сауда 
– саттықты (конкурстарды,аукциондарды) өткізуді талап етпейтін 
мемлекет меншігіндегі жер учаскелеріне құқықтарды алу», «Жер 
учаскесін алу үшін кезекке қою», «Кент, ауыл жерлерінен жер 
учаскесін беру».

Мемлекеттік қызметті электронды алу үшін көрсетілетін 
қызметті алушыға электрондық цифрлық қолтаңбаны алу, сондай-
ақ «электрондық үкіметтің» веб-порталында (www.egov.kz) немесе 
электрондық лицензиялауда (www.elicence.kz) тіркелу қажет.

Тұрғындарға мемлекеттік қызмет көрсетудің ақпараттық 
қолжетімділіктерін қамтамасыз ету мақсатында әкімшілік 
ғимаратында стандарттарға сәйкес ақпараттық тақтайшалар 
орнатылған. Сондай-ақ, әкімшілік ғимаратында халықтың уақытын 
тиімді пайдалану мақсатында «Өзін өзі қызмет көрсету бұрышы» 
орналастырылған. Өзіне-өзі қызмет көрсету бұрышы талапқа сай 
қажетті техникалық құралдарымен қамтамасыз етілген(компьютер 
жабдығымен, принтер, камера, картриждер, колонка).

Мемлекеттік қызмет көрсету саласында қызмет көрсетудің 
сапасы мен қол жетімдігін арттыру өте маңызды. Алдағы уақытта, 
мемлекеттік қызметтер көрсету процесін үнемі жетілдіру сапасы 
мен қолжетімдігіне мән беру, үнемділік пен тиімділік қағидаттары 
басты назарда болады.

Н.КУАНЫШ,
Белкөл кенті әкімі аппаратының

жетекші  маманы 

   Мемлекеттiк көрсетілетін қызметтер — жеке 
мемлекеттiк функцияларды iске асырудың бiр түрi. 
Ол қызмет алушылардың өтiнiшi бойынша жекеше 
турде олардың құқықтарын, бостандықтары мен 
қаржылы және қаржылы емес заңдылықтарға сәйкес 
және тұлғаларға қызмет көрсетудi iске асырады 
өмір сапасы болып табылады.Мемлекет алдына 
қойылған негiзгi мiңдеттердiң бiрi - жоғары сапалы 
мемлекеттiк қызмет көрсетуге барлық халықтың 
бiрдей қол жеткiзу.

«Цифрлық Қазақстан» кешенді бағдарламасына 
сәйкес, халыққа мемлекеттік қызмет көрсетудің 
тиімділігін арттыру мақсатында электронды түрде 
қызмет көрсету заман талабына сай қарқынды 
дамуда.Мемлекеттік көрсетілетін қызмет дегеніміз 
көрсетілетін қызметті алушылардың өтініші 
бойынша жеке тәртіппен жүзеге асырылатын және 
олардың құқықтарын, бостандықтары мен заңды 
мүдделерін іске асыруға, оларға тиісті материалдық 
игіліктер беруге бағытталған жекелеген мемлекеттік 
функцияларды іске асыру нысандарының бірі.

«Қызылорда қаласының Ақжарма  ауылдық 
округі әкімінің аппараты» коммуналдық мемлекеттік 
мекемесі тарапынан заңды және жеке тұлғаларға 
6 мемлекеттік қызмет түрлері көрсетіледі: «Жер 
учаскесінің нысаналы мақсатын өзгертуге 
шешім беру», «Сауда-саттықты (конкурстарды, 

аукциондарды) өткізуді талап етпейтін мемлекет 
меншігіндегі жер учаскелеріне құқықтарды 
алу», «Жер учаскесін алу үшін кезекке қою», 
«Мемлекеттік атаулы әлеуметтік көмек тағайындау», 
«Жер учаскесін жеке меншікке ақысын бірден 
төлеп не бөліп төлеу арқылы сату», «Кент, ауыл 
жерлерінен жер учаскесін беру».

   «Тұрғындарға мемлекеттік қызмет көрсетудің 
ақпараттық қолжетімділіктерін қамтамасыз ету 
мақсатында стандарттарға сәйкес ақпараттық 
тақтайшалар және  «Өзіне өзі қызмет көрсету 
бұрышы» орналастырылған. «Өзіне өзі қызмет 
көрсету бұрышы» талапқа сай қажетті техникалық 
құралдармен жабдықталған.

   Қызмет алушылардың  хабардарлығын 
арттыру мақсатында  кестеге сәйкес, түсіндірме-
семинар, кездесулер  өткізіліп отырады. 
Мемлекеттік қызметтер көрсету саласында қызмет 
көрсетудің сапасы мен қол жетімділігін арттыру өте 
маңызды. Алдағы уақытта, мемлекеттік қызметтер 
көрсету процесін үнемі жетілдіру сапасы мен 
қолжетімділігіне мән беру, үнемділік пен тиімділік 
қағидаттары басты назарда болады.

«Қызылорда қаласының Ақжарма 
ауылдық округі әкімінің аппараты» 
коммуналдық мемлекеттік мекемесі

Мемлекеттік көрсетілетін 
қызметтер-өмір сапасы

Оның ішінде өңдеуші 
өнеркәсіп саласында 20 
миллиард 281 миллион теңгенің 
өнімі өндіріліп, өткен жылдың 
салыстырмалы кезеңімен 

111,8 процентке артқандығы 
байқалады. Бұл туралы шаһар 
басшысы Серік Қожаниязовтың 
төрағалығымен өткен аппарат 
мәжілісінде айтылды.

Сала мамандары негізгі 
капиталға салынған инвестиция 
53 миллиард 884 миллион 
теңгені құрап, бұл көрсеткіш 
өткен жылмен салыстырғанда 
127,8 процентке өскендігін 
айтады. Сонымен қатар құрылыс 
саласында да серпінді жобалар 
атқарылып, бүгінде 12 миллиард 
910 миллион теңге көлеміндегі 
жұмыстар жүргізілуде. Өткен 
жылмен салыстырғанда бұл 
көрсеткіш 113,1 процентке жетіп 
отыр. Сондай-ақ, облыс орталығы 
бюджетінің кірістер болжамы 
(трансферттер мен зайымдарды 
қоса есептегенде) 106,6 процентке 
орындалса, бөлшек сауда көлемі 
95 миллиард 428,8 миллион 
теңгені құрап, өткен жылдың 
салыстырмалы кезеңімен 101,7 
процентке өскен. Сонымен 
қатар, жыл басынан жаңа жұмыс 
орындарына 4 800 адам жолданса, 
оның 683-і тұрақты жұмыспен 
қамтылған.

Мемлекет басшысының 
тапсырмасымен 8 сәуір мен 
11 мамыр аралығында еліміз 
бойынша «Таза Қазақстан» 
республикалық экологиялық 
акциясы өтуде. Бес аптаға 
созылатын игі бастамада «Таза 
өлке», «Киелі мекен», «Жасыл 
аймақ», «Өнегелі ұрпақ» және 
«Мөлдір бұлақ» сынды арнайы 
тақырыптар пен нақты мақсаттар 
бекітілген.

«Киелі мекен» апталығы 
көпшілікті тарихи-мәдени 
ескерткіштердің аумағына 
тазалық жұмыстарын жүргізуге 
үндейді. Экологиялық акция 
аясында «Анаға тағзым» 
орталығының қызметкерлері 
облыс орталығындағы Жалаңтөс 
Баһадүр және Мұхтар Әуезов 
ескерткіштерінің аумағын 
абаттандырды. Қоршаған ортаға 
қамқорлық жасап, өскелең 
ұрпаққа өнегелі істі насихаттауға 
бағытталған шараға облыс әкімі 

жанындағы әйелдер істері және 
отбасылық демографиялық саясат 
жөніндегі комиссия мүшелері 
және еңбек ардагерлері қатысты.

Шара аясында ұлттық 
құндылықтарымыз насихатталып, 
орталық қызметкерлері 
мен «ДАМУ LIFT» жобасы 
қатысушылары бастас ойнап, 

садақ атудан өзара бақ сынасты. 
Орталық жанынан құрылған 
«Мирас» әжелер клубының 
мүшелері ауылдың алты ауызын 
айтып, көпшілікке мерекелік 
көңіл күй сыйлады. Сенбілік 
соңында қатысушылар «Береке» 
аспаздық студиясы ұсынған 
ұлттық дәмнен ауыз тиді.

Қызылорданың әлеуметтік-
экономикалық дамуында 
өсім бар

Жылдың алғашқы тоқсаны бойынша Қызылорда 
қаласының әлеуметтік-экономикалық дамуында 
айтарлықтай өсім бар. 

СЫР 
ҰЛАНДАРЫН 
ӘСКЕРГЕ 
ШЫҒАРЫП САЛУ 
РӘСІМІ ӨТТІ
Отан қорғауды өздерінің 

қасиетті борышы санайтын 
жастардың кезекті легі әскерге 
аттанды. Әскерге шығарып салу 
іс-шарасына облыстық қорғаныс 
істері жөніндегі департаменті 
мен сарбаздардың ата-аналары 
жиналды. Қызылордадан әскер 
қатарына шақырылушы 12 азамат 
Астана қаласындағы 0112 әскери 
бөлімі Күзет қызметінде Отан 
алдындағы борышын өтемекші.

Айта кету керек, биыл 
облыс бойынша 800-ге жуық 
сарбазды әскерге аттандыру 
межеленген. Оның ішінде, 
қаладан  240-қа жуық азамат 
Ұлттық Ұлан, Шекара қызметі, 
Мемлекеттік Күзет қызметі және 
Қарулы күштер қатарында Отан 
алдындағы борышын өтейтін 
болады. Көктемгі әскерге шақыру 
науқаны шілде айының соңына 
дейін жалғасады. Әскер қатарына 
18 мен 27 жас аралығындағы 
азаматтар  шақырылған.

Алдымен қазақ күресінің 
ашылу салатанатында қала әкімі 
Серік Қожаниязов сөз сөйлеп, 
спортшыларға сәттілік тіледі.

– Бұл турнир 12 жыл бұрын 
Сырдың бас шаһары – Қызылорда 
қаласында байрағын көтеріп, 
бүгінде еліміздегі бірегей 
жарыстардың қатарына қосылды. 
Осы жылдар ішінде бабы келісіп, 
қанат қаққан темірқанат түлектер 
Азия мен Әлемді мойындатты. 
Турнир жеңімпаздары Руслан 
Теміржан жастар арасында 
әлем чемпионы атанса, Шәріп 
Серікболсын, Бекзат Шакизаевтар 
ел чемпионы болды. Демек, 
дүбірлі доданың келешегі кемел 
екендігі даусыз.

Қазақ күресінің Сыр өңірінде 
шеберлік мектебі қалыптасқан. 
Осы үлкен мектептен талай 
барыстар шықты. Олар – 
«Қазақстан барысы» турнирінің 
алғашқы жеңімпазы Ұлан 
Рысқұлов. Одан кейін жеңісті 
жолды жалғаған Мақсат 
Исағабылов. Қос батырдың 
ізінен ерген Еламан Ерғалиев 
пен Нұрым Сәлімгереев бүгінгі 

барыстар бәсекесінің беделділері.
Абыройлы ағаларына қарап 

бой түзеген «Бала барыстарымыз» 
да жетерлік. Олай дейтініміз, 
жасөспірімдер арасындағы «Бала 
барысы» турнирі еліміз бойынша 
алғаш болып Қызылорда 
қаласында өтті. Жас балуандар 
осындай жарыстар арқылы 
шыңдалады, – деді қала әкімі.

Сондай-ақ жарысқа қатысу-
шы споршыларға шынайы бә-
се келестік, спорт алаңында 
же ңіс пен сәттілік тілейтінін 
жет кізді. Бүгінде 12-ші мәрте 
өткі зіліп жатқан жарысқа қаты-
сушы жастардың басым бөлігі 
Қызылорда қаласының спорт-
шыларынан құралған. Сонымен 
қатар ҚР қазақ күресінің мемле-
кеттік жаттықтырушысы Жеңіс 
Диқанбайұлы келесі жарыстың 
қай қалада өтетінің айтып берді.

– Бұл турнир 2013 жылдан 
бастап 6 жылдай облыс 
деңгейінде өтсе, 2017 жылдан 
бері 5-ші рет республикалық 
деңгейде өтті. Жылда турнирге 
әр облыстың жас балуандары 
қатысады. Бүгінгі жарысқа 

қатысушы балалар осы жарыста 
іріктеуден өтіп, бір жұмадан 
кейін Түркістан қаласында 
өтетін Түркі әлемінің астанасы 
аясында «дала қырандары» атты 
командалық жарысқа қатысады. 
Бұл жастардың арасындағы үлкен 
жарысымыз деп білеміз,– деді 
Жеңіс Диқанбайұлы.

Мұнан бөлек биылғы жылы 
Индияда өтетін Азия чемпионына 
қатысуды жоспарлап отқанын 
жеткізді. Айта кететін жайт  
қатысушы спортшылар Ақтөбеде 
қазақ күресінен жарысқа түсіп, 
іріктелген.

– Жарыс жоғары деңгейде 
өтіп жатыр. Жарыста менің 
көптеген қарсыластарым 
бар. Десе де екі айналымды 
жеңіспен ұттым. Оның ішінде 
Жетісу мен Абай облыстарының 
спортшыларымен күрестім. Негізі 
мен Ақтөбе қаласында өткен 
жастар арасындағы қазақстан 
чемпионымын. Ал бүгін 78 келі 
салмақпен күресудемін, – деді 
спортшы Жалғас Жоспар.

Жалпы жарыс «Qazaq 
kuresi» Ассоциациясы бекіткен 
ереже бойынша өтеді. Барлық 
аймақтан келген жас балуандар әр 
салмақта 3 спортшыдан, өткізуші 
аймақтан әр салмақ дәрежесіне 
4 спортшыдан жіберіледі. 
Одан бөлек салмақ бойынша 1 
келі жеңілдік қарастырылған. 
Қазіргі таңда турнирге қатысу 
үшін 14 облыстан тапсырыстар 
қабылданған. 

Ескерткіштердің аумағы 
абаттандырылды

РЕСПУБЛИКАЛЫҚ АШЫҚ 
ТУРНИР ӨТТІ

Жақында «Евразия» мәдени сауықтыру 
спорт кешенінде халық балуаны Қажымұқан 
Мұңайтпасұлын еске алуға арналған қазақ күресінен 
республикалық ашық турнирі өтті. Бұл турнир 3 күнге 
созылды. Себебі жарысқа еліміздің барлық өңірінен, 
яғни 14 облыс бойынша 250-ге жуық жас спортшылар 
қатысты. Жарыс 2004-2006 жылы туған жастар 
арасында өтті.

«Қармақшы аудандық дене тәрбиесі, спорт және туризм бөлімі» 
коммумандық мемлекеттік мекемесініңбөлім басшысының міндетін 
уақытша атқарушысының 2024 жылдың  ІІ тоқсанына  жеке және 

заңды тұлғаларды өтініштерімен қабылдау кестесі

МЕДИА

Көктем-жаз 
айлары конго-қырым 
гемморрагиялық 
қызбасының эпидахуалы 
күрделенетін кезең.  
Кенелердің жаппай 
табиғатқа шығу уақыты 
қыс айларының жылы 
болуына  байланысты  
наурыз айынан басталды. 
Қауіпті дерттен тұрғындарды 
сақтандырып,  алдын алу 
үшін ақпараттандыру 
жұмыстарын күшейтудің 
маңызы зор. 

Бұл ауру Орта Азия халықта-
рында ертеден-ақ белгілі болған. 
Оған әр халық өзінше ат қойып, 
атап келген. Мысалы, өзбектер 
«Қара-халак» (Қара өлім), тәжіктер 
«Хуны-муны» (Мұрыннан қан 
кету) десе, қазақтар «КӨКАЛА» 
деп атаған Өйткені науқастың ет 
пен тері арасына, бұлшық еттеріне 
қан қоюлануы салдарынан дене 
көкала болып көрінеді екен. 

Кене шағу симптомдары : дене 
қызуыныңқатты көтерілуі – 40 С 
дейін; бастың қатты ауруы;құсу, 
лоқсу; әлсіздену, арқаның талып, 
буындардың ауруы;беттің, арқа-
ның, кеуденің, көздің қызаруы.  
Сондықтан да табиғатта, таза ауада 
тынығушыларға, саяжайда жұмыс 
жасаушыларға, малды күтіп, бап-
таушыларға, жеміс-жидек теру-
ші лерге кенелерден абай бо луың 
ескертеміз. Кенеден қауіп сәуір 
айынан қазан айына дейін созы-

лады, бірақ ең қауіпті кезеңі - 
мамыр, маусым айлары, себебі 
кененің көбейетін кезі - осы уақыт.

Табиғат аясына демалуға, ба-
лық аулауға барғанда, саяжай-
ларда жұмыс істегенде кенеден 
сақтанудың қарапайым шарала-
рына ерекше назар аудару керек: 
Табиғат аясына барғанда жеңі ұзын, 
ашық түсті көйлек киіп, жағасын, 
жеңін түймелеп, етегін шалбарға 
салып, шалбардың балағын шұ-
лыққа немесе аяқ киімнің ішне 
салып, басқа орамал байлау, бас 
киім киіп жүру керек. Кене жола-
майтын «Тайга», «Лесная» сияқты 
майлы заттарды қолдану қажет, 
сонымен қатар өткір иісті әтір 
сулар мен дезодарантты да сеуіп 
алуға болады. Креолин және Ли-
зол сияқты май дәрілерінің ерітін-
ділерін түнде жататын жерлер 
мен мал қораларды өңдеу үшін 

қолданған жөн.
Дененің ашық жерлеріне, киім-

ге кенені жолайтпайтын заттарды 
(«ОФФ», «Тайга», «Лесная»  «Ан-
тиклещ-Пикник», «ДЭТА» және 
т.б.) репелленттерді жағу керек. 
Сондай-ақ әрбір 2-3 сағат сайын 
киімдерді, желке мен құлақтың 
тұсын, қолтық пен шаптың маңайын 
мұқият қарап жабысқан кене болса 
абайлап алған жөн. Табиғатқа де-
ма луға достарыңызбен барғанда, 
қа лың шөбі, бұтасы аз, күннің көзі 
көп түсетін ашық жерлерге жай-
ғасу керек.

Кененің адамдарға ең көп 
шабатын уақыты таңғы сағат 8-ден 
11-ге дейін және кешкі сағат 17-
мен 20-ның аралығы. Күн ыстықта 
11-ден 17-ге дейін олардың белсен-
ділігі төмендей түседі. Кенелер 
химиялық заттардың иісіне өте 
сезімтал келеді. Кененің жоғарыда 

аталған табиғи ерекшеліктерін 
есте сақтаған дұрыс.

Үйге келген соң, әкелінген 
барлық заттарды, гүл шоқтарын, 
сондай-ақ ит пен мысықтарыңызды 
да мұқият қарау керек. Қадалған 
кенені жіптен жасалған ілмекпен 
немесе қысқыш пинцеттің көмегі-
мен мыжып алмай ғана еппен 
қысып ұстап қатты арлы-берлі қоз-
ғалтпай, жылдам алып тастаған 
жөн. Алынған кенені ыдысқа са-
лып сараптама орталығына апарып 
тексертіп алған дұрыс немесе ыстық 
суға салып немесе жанып жатқан 
отқа өртеген дұрыс. Ешқашанда 
кенені қолмен, аяқпен мыжуға 
немесе қай жағдайда да (жабысып 
тұрғанда, жорғалап жүргенде) 
қай шымен қиып жіберуге бол-
майды. Кене шаққан жерді иод 
тұнбасымен не болмаса құрамында 
спирті бар ерітінділермен өңдеп, 
зарарсыздандырған дұрыс. Кенені 
алғаннан кейін қолды сабындап 
жуу қажет. Кене шаққан уақыттан 
бастап кешіктірмей жергілікті ем-
деу алдын алу мекемелеріне қара-
лып, медициналық көмекке жүгіну 
қажет.

Осы қарапайым ережелерді 
жа дыңызда сақтап, кенеден туын-
дайтын кеселдерден өзіңіз де жа-
қындарыңызда сақ болыңыздар!

Жамила АНУАРБЕКҚЫЗЫ,
№4 қалалық емхананың 

салауатты өмір 
салтын қалыптастыру 

маманы

Қазақстан Республикасы 
мемлекеттік органның 
мемлекеттік 
қызметшілерінің 
қызметтік әдеп 
нормаларын сақтауы 
мәселелері бойынша 
АҚПАРАТ
«100 нақты қадам» Ұлт жоспарын іске 

асыру шеңберінде мемлекеттік қызметшілердің 
әдеп кодексі қабылданды, онда этикалық 
нормаларды бұзу мен сыбайлас жемқорлықтың 
алдын алушаралары көзделген.

Осы Кодекс мемлекеттік қызметшілердің 
моральдық-этикалық имиджіне қойылатын 
жалпы қабылданған талаптарды, сондай-ақ 
олардың мінез-құлқының негізгі стандарттарын 
белгілейді және мемлекеттік органдарға қо-
ғамдық сенімді нығайтуға, мемлекеттік қыз-
метте өзараіс-қимылдың жоғары мәде ниетін 
қалыптастыруға бағытталған.

Мінез-құлықтың жалпы стандарттарына 
келетін болсақ мемлекеттік қызметшілердің 
Қазақстан халқының бірлігі мен елдегі 
ұлтаралық келісімді нығайтуға ықпал етуге, 
мемлекеттік және басқа тілдерге, Қазақстан 
халқының салт-дәстүрлеріне құрметпен 
қарауға, адал, әділ, қарапайым болуға, өздері 
қабылдайтын шешімдердің заңдылығы 
мен әділдігін қамтамасыз етуге, Қазақстан 
Республикасының заңдарында белгіленген 
шектеулер мен тыйымдарды сақтауға, өзінің 
іс-әрекетімен және мінез-құлқымен қоғам 
тарапынан айтылатын сынға себепкер 
болмауға, сынағаны үшін қудалауға жол 
бермеуге, орынды сынды кемшіліктерді 
жою мен өзінің қызметін жақсарту үшін 
пайдалануға, жеке сипаттағы мәселелерді 
шешу кезінде мемлекеттік органдардың, 
ұйымдардың, мемлекеттік қызметшілер мен 
өзге де адамдардың қызметіне ықпал ету үшін 
өзінің қызметтік жағдайын пайдаланбауға, 
шындыққа сәйкес келмейтін мәліметтерді 
таратпауға, мемлекеттік меншіктің сақталуын 
қамтамасыз етуге, өзіне сеніп тапсырылған 
мемлекеттік меншікті, автокөлік құралдарын 
қоса алғанда, ұтымды, тиімді және тек қызметтік 
мақсатта ғана пайдалануға, қызметтік тәртіпті 
бұлжытпай сақтауға, әкімшілік немесе 
қылмыстық жауаптылық көзделген құқық 
бұзушылықтар мен теріс қылықтарды жасауға 
жол бермеуге, іскерлік әдепті және ресми 
мінез-құлық және тағы да басқа қағидаларын 
сақтауға тиістілігін бекіткен. 

Мемлекеттік қызметшілердің сырт келбеті 
олардың қызметтік міндеттерін орындау кезінде 
мемлекеттік аппараттың беделін нығайтуға 
ықпал етуге, іскерлікпен, ұстамдылықпен 
және ұқыптылықпен ерекшеленетін жалпы 
қабылданған іскерлік талаптарына сай 
болуға тиіс. Осы жаңа заңнамаға сәйкес 
мемлекеттік қызметшілер, оның ішінде 
басшы лауазымдарды атқаратындар, ұжымда 
өз діни көзқарасын ашық көрсете алмайды, 
бағынысты қызметшілерді қоғамдық және діни 
бірлестіктердің, басқа да коммерциялық емес 
ұйымдардың қызметіне қатысуға мәжбүрлей 
алмайды. 

Сонымен қатар, басты мәселелердің бірі 
басшылар қарамағындағы қызметшілермен 
қарым-қатынас кезінде меритократия қағидат-
тарын сақтауды қамтамасыз етуге, кадр мәсе-
лелерін шешу кезінде туыстық, жерлестік 
және жеке басына берілгендік белгілері 
бойын ша артықшылық көрсетпеуге тиістілігі 
көрсетілген.

Әдеп кодексінің басты міндеті-сыбайлас 
жемқорлықтың алдын алуға және қызметтік әдеп 
нормаларын бұзушылықтардың, оның ішінде 
мемлекеттік қызметке кір келтіретін тәртіптік 
теріс қылықтардың профилактикасына бағыт-
талған іс-шараларды әзірлеу, мемлекеттік 
қызметшілердің мемлекеттік әдепті сақтаудағы 
жауапкершілік деңгейін арттыруды қамтамасыз 
ету жөніндегі шараларды қабылдау, әдеп 
жөніндегі уәкілдердің қызметін үйлестіру 
және мемлекеттік органдардың тәртіптік 
комиссияларымен өзара іс-қимыл мәселелері 
бойынша ұсынымдар мен ұсыныстар әзірлеу 
болып табылады.

Жанерке АЛМАСҚЫЗЫ,
Қазақстан Республикасы Денсаулық 

сақтау министрлігі Медициналық және 
фармацевтикалық бақылау комитетінің 

Қызылорда облысы бойынша
басшы орынбасары,

 Әдеп жөніндегі уәкіл

Маман кеңесіне құлақ түріңіз!

Конго-қырым геморрагиялық  қызбасы – 
ол қандай ауру?

Қызылорда 
облыстық сотында 
«Қылмыстық құқық 
және процесс», 
«Әкімшілік құқық 
бұзушылық және 
процесс» секциялары 
бойынша семинар 
сабағы өткізілді. 
Семинарға қылмыстық 
істер жөніндегі сот 
алқасының төрағасы 
Ж.Бекжанов, облыстық 
соттың судьялары, 
аудандық және оған 
теңестірілген соттардың 
төрағалары мен 
судьялары қатысты.  
Алқа төрағасы 
Ж.Бекжанов семинарды 
ашып, қатысушыларды 
күн тәртібімен 
таныстырып, көтеріліп 
отырған мәселелердің 
өзектілігіне тоқталды. 

Семинарда Қызылорда 
қаласының мамандандырылған 
тергеу сотының төрағасы 
Ғ.Шыңғысов «Тергеу судьясының 
өкілеттіктері» тақырыбында 
баяндама жасап, сотқа дейінгі 
іс жүргізу барысында тергеу 

судьясы күзетпен ұстауды, 
үйқамақты, лауазымынан 
уақытша шеттетуді, жасырын 
тергеу әрекеттерін жүргізуді, 
жасырын тергеу әрекеттерін 
жүргізу мерзімдерін ұзартуды 
санкциялау және заңнамада 

көзделген өзге де өкілеттіліктерді 
жүзеге асыратынын атап өтті. 

Қылмыстық істер жөніндегі 
мамандандырылған ауданаралық 
сотының судьясы А.Ізтілеуова 
жеке адамға қарсы қылмыстар 
бойынша мәселелерге тоқталып, 
аталған санаттағы қылмыстық 
құқық бұзушылықтарды және 
қылмыстық заңнамада көзделген 
жаза тағайындау ерекшеліктерін 
тілге тиек етті.

  Қызылорда қаласының 
әкімшілік құқық бұзушылықтар 
жөніндегі мамандандырылған 
ауданаралық сотының судьясы 
О.Абдукаликов  «Қоғамдық 
қауіпсіздікке және халықтың 
денсаулығына қол сұғатын 
әкімшілік құқық бұзушылықтар» 
тақырыбында баяндама жасап, 
сотта қаралған істер бойынша сот 
тәжірибесіне тоқталып өтті. 

С е м и н а р  с о ң ы н д а 
көтерілген тақырыптар аясында 
қатысушылар өзара пікір алмасты. 

Қызылорда облыстық 
сотының баспасөз қызметі

СЕМИНАР САБАҒЫ ӨТКІЗІЛДІСОТ ЗАЛЫНАН ӘКІМШІЛІК 
ҚАМАҚҚА АЛЫНДЫ
Байқоңыр қалалық сотында Қазақстан Республикасының 

«Әкімшілік құқық бұзушылық туралы» Кодексінің 434-бабы 1-бөлігі 
бойынша құқық бұзушы А.-ға қатысты әкімшілік құқық бұзушылық 
туралы іс қаралды.

Құқық бұзушы А. жолаушылар поезында келе жатып, алкогольдік 
масаң күйде болып, айналасындағыларға сыйламаушылықты бiлдiріп, 
қоғамдық тәртiптi және жеке тұлғалардың тыныштығын бұзып, 
жолаушы орнында кіші дәретке шығып, сәйкесінше ластаған.  

Құқық бұзушы А. әкімшілік құқық бұзушылық туралы 
хаттамасымен келісетінін, жолаушылар пойызында алкогольдік масаң 
күйде болғандықтан, болған жағдай есіне түспей тұрғанын, жасаған 
әрекетіне өкінетінін көрсетті.

Сот қаулысымен құқық бұзушы А. «Әкімшілік құқық бұзушылық 
туралы» Қазақстан Республикасының Кодексінің 434-бабының 
1-бөлігінде көзделген әкімшілік құқық бұзушылық жасағаны үшін 
кінәлі деп танылып, ол  5 тәулікке әкімшілік қамаққа алынды.

АЙЫППҰЛ САЛЫНДЫ
Байқоңыр қалалық сотында Қазақстан Республикасының 

Әкімшілік құқық бұзушылық туралы Кодексінің 127-бабы 3-бөлігі 
бойынша С.-ға қатысты әкімшілік құқық бұзушылық туралы іс 
қаралды. Құқық бұзушы С. 2024 жылдың қаңтар айының 7-і мен 
ақпан айының 18-і аралығында кәмелетке толмаған балаларын 
қалдырып, құрбысының үйіне барып, алкогольдік ішімдік өнімін 
пайдаланып, балаларының күтіміне, оқытуы мен тәрбиеленуіне 
араласпаған.

Құқық бұзушы С. әкімшілік құқық бұзушылық әрекеттерін 
толығымен мойындап, жасаған әрекетіне өкінетінін көрсетті. Құқық 
бұзушы С.-ның әрекеті ӘҚБтК-нің 127-бабы 3-бөлігінен ӘҚБтК-нің 
409-бабы 2-бөлігіне қайта сараланды, себебі ол, ата-ананың Қазақстан 
Республикасының білім беру саласындағы заңнамасында көзделген 
міндеттерді орындамаған. 

Сот қаулысымен құқық бұзушы С. Қазақстан Республикасының 
«Әкімшілік құқық бұзушылық туралы» Кодексінің 409-бабы 
2-бөлігімен кінәлі деп танылып, оған әкімшілік айыппұл салынды.

СУДЬЯҒА ЖӘНЕ ХАТШЫҒА 
АЛҒЫС БІЛДІРДІ
Қызылорда облыстық сотының төрағасы Ә.Шығамбаевтың 

атына облыс тұрғыны Б.Жамалладиновтан Қызылорда қалалық 
сотының судьясы М.Абилханова және сот отырысының хатшысы 
Н.Райкуловаға алғыс хаты келіп түсті. Б.Жамалладинов алғыс хатында 
«Транстелеком» АҚ-ның  филиалында телеграфист қызметін атқарып 
жүріп, штат санының қысқартылуына байланысты жұмыс берушінің 
бастамасымен еңбек шарты тоқтатылғанын, бір мезетте жұмыссыз 
атанып, осыған байланысты жұмысына қайтадан орнастырып, 
мәжбүрлі түрде бос жүрген күндеріне жалақы өндіру туралы талап 
қоюмен сотқа жүгінгенін көрсеткен. Сонымен қатар, судья істің 
мән-жайын толық зерттеп, талап қоюды қанағаттандырғанын, соның 
нәтижесінде жұмысына қайта орналасқанын көрсетіп, әділ шешім 
шығарған судьяға және сот отырысының хатшысына алғысын 
білдірген.

ЖҰМЫСШЫНЫҢ ЕҢБЕК 
ҚҰҚЫҒЫ ҚОРҒАЛДЫ
Қызылорда қалалық сотына талап қоюшы  Б. жауапкер «Қ» АҚ-

нан жұмыстан шығару туралы бұйрықтың күшін жою, бұрынғы 
жұмыс орнына қайта орналастыру және лажсыз бос жүрген уақытына 
жалақыны өндіру туралы талап қоюмен жүгінген. Өзінің талап 
қоюында талап қоюшы Б. жұмыс берушінің бастамасы бойынша 
жұмыскерлер саны немесе штаты қысқартылатын негіздерге 
байланысты еңбек шартын бұзу кезінде жұмыскерді кемінде бір ай 
бұрын хабардар етілмегендігін көрсеткен. Істі сотта қарау барысында 
жұмыс берушінің тарапынан Еңбек Кодексінің 13-бабы, 52-бабы 
1-тармағының 1) және 2)-тармақшаларында көзделген негіздер 
бұзылғаны анықталды. Сот шешімімен талап қоюшы Б-ның талап 
қоюы  қанағаттандырылып, жауапкер «Қ» филиалының бұйрығы 
заңсыз деп танылып, күші жойылып, талап қоюшы Б.  телеграфист 
лауазымына қайта орналастырылып, лажсыз бос жүрген уақытына 
орташа жалақысы 1 045 242 теңге өндірілді.

Қазақстан Республикасының Конституциясының 24-бабына 
сәйкес әркімнің еңбек ету бостандығына, қызмет пен кәсіп түрін 
еркін таңдауына құқығы бар. Осылайша, жұмыскердің еңбек құқығы 
заңмен қорғалды

Қызылорда қалалық соты

Арал аудандық сотында ҚР ӘҚБтК-
нің 653-бабының 1-бөлігінде көзделген, 
сотқа құрметтемеушілік сипатындағы 
құқық бұзушылықты жасаған азамат Ж-ға 
қатысты әкімшілік құқық бұзушылық 
туралы іс қаралды. 

Азамат Ж. өзіне қатысты ӘҚБтК-нің 
434-бабы 1-бөлігімен қозғалған әкімшілік 
құқық бұзушылық туралы істі қарау 
барысында төрағалық етушiнiң өкiмiне 

бағынбай, сотта белгіленген қағидаларды 
бұзып, сотты құрметтемеушiлiк 
анық көрінетін әрекетті жасаған. Сот 
отырысында құқық бұзушы кінәсін 
мойындап, хаттамада көрсетілген мән-
жайларды қуаттаған. Сот қаулысымен 
Ж. аталған баппен кінәлі деп танылып, 
оған ескерту түріндегі әкімшілік жаза 
қолданылды.

Арал аудандық соты

3 күнінде 
226 құқық 
бұзушылық 
анықталды
Қызылордада  «Мигрант» жедел-

профилактикалық іс-шарасының 
3 күнінде 226 құқық бұзушылық 
анықталды. Облыс аумағында 
8-10 сәуір аралығында өтіп жатқан 
«Мигрант» жедел-профилактикалық 
іс-шарасының 3 күнінде 226 құқық 
бұзушылық анықталды, Оның ішінде 
шетел азаматтарымен жасалған 154 
әкімшілік құқық бұзушылықтар 
анықталған. Шетелдіктердің болу 
ережелерінің сақталуын қамтамасыз 
етпеген ҚР-ның 72 азаматына 
қатысты әкімшілік шаралар көрілді.

  Құрметті облыс тұрғындары! 
Шет мемлекеттерден жұмыс жасауға 
келген шетел азаматтарын заңда 
көрсетілген мерзімде құжаттарын 
Халыққа қызмет көрсету орталығы 
(ЦОН) арқылы заңдастырып, 
Көші-қон заңнамасын бұзбай, 
жұмыс жасатқандарыңыз абзал. 
Заң талаптарын орындамай 
өрескел бұзған жағдайда Қазақстан 
Республикасы заңдарының 
талаптарына сәйке с шара 
көрілетіндігін ескертеміз.

Заң нормаларын сақтау – әркімнің міндеті

ТЕРМИНАЛДЫ 
ҰРЛАҒАН ЕКІ АДАМ 
СОТТАЛДЫ
Қызылорда қаласында дәріхана және 

дүкен ішіндегі ақша салынған терминалдарды 
ұрлағандарға қатысты сот үкімі шықты. 

Оңай жолмен ақша табуды ойлаған У есімді 
қала тұрғыны алдымен дәріхананың ішіндегі 
терминал мен оның ішіндегі ақшаны ұрлаған. 
Артынша тағы бір серіктесімен қаладағы 
дүкеннің біріне бас сұғып, әдеттегі әрекетін 
қайталап, оқиға орнынан бой тасалаған. 

«Сотталушы У дәріхана есігінің құлпын 
электрлі дрель құралымен бұзып кіріп, кіре 
берісінде тұрған терминал құрылғысын 
жымқырған. Одан кейін терминал есігін бұзып, 
ішіндегі ақшаны алған. Қылмыстың ізін жасыру 
үшін терминалды Сырдария өзеніне лақтырып, 
оқиға орнынан бой тасалаған. Нәтижесінде 
терминалға иелік ететін серіктестікке 545 мың 
теңге мүліктік шығын келген. Қылмыстық іс-
әрекетін жалғастырған ол танысы сотталушы 
Қ-мен қаладағы дүкен есігінің құлпын электрлі 
дрель құралымен бұзып, ішке енген. Ондағы 
терминал құрылғысын жымқырып, оқиға 
орнынан бой тасалаған. Қылмыстық іс-әрекет 
салдарынан серіктестікке 392 мың теңге мүліктік 
шығын келген», – деп мәлім етті Қызылорда 
қаласының №2 сотынан.

Сот талқылауында сотталушылар тағылған 
айыптарды мойындап, өз әрекетіне өкінетінін 
жеткізді. Сот үкімімен оларға 3 жыл мерзімге 
бас бостандығын шектеу жазасы тағайындалды. 
Еске салсақ, бұдан бұрын Қызылорда облысында 
егіз баланы сату оқиғасына қатысты үш адам 
сотталды. 

ЖАҢА ТЫНЫС

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

ТОҚТЫ 

Ағзаға қажет дәрумендерді қабылдаңыз: 
олар денсаулығыңызға жақсы әсер етеді. 
Жеке өміріңізде эмоционалды күйзелістен 
аулақ болуға тырысыңыз, жақындарыңыздың 
ешқайсысына бұл қажет емес. 

ТОРПАҚ

Бүгін денсаулығыңызға ерекше назар 
аударыңыз. Таңғы жаттығу жасап, жиі қоз-
ғалыңыз. Егер сізді жақын адамыңыздың 
өмірі алаңдатса, қолдау көрсетіңіз. 

ЕГІЗДЕР 

Бүгін жолда сіз достарыңызды кездесті-
руіңіз мүмкін. Достарыңыздың кешке жос-
парларын біліп, араласыңыз. 

ШАЯН

Бұл күні жұмыс ортасында оң өзгерістер 
болуы мүмкін. Еңбек өнімділігін арттыруға 
мүмкіндік туады. Бүгін басқа қалалардан 
немесе елдерден жаңа достар табуға тамаша 
күн. Кездейсоқ танысулар болуы мүмкін. 

АРЫСТАН 

Жылдың осы уақытында созылмалы 
аурулар өршуі мүмкін, кәсіби кеңес алу үшін 
дәрігерге барыңыз. Отбасыңызда жақсы 
қарым-қатынас орната аласыз, бұл жанұяда 
келісім мен сыйластықты арттырады.

БИКЕШ 

Көңіліңізді қалдырған адамнан аулақ 
жүріңіз. Бір жерде болмауға, алыстан ара-
ласуға тырыңыз. Отбасында дау, жанжалдар 
туындауы мүмкін: жанжал, жағымсыз эмо-
циялар балалардың дұрыс емес қарым-қа-
тынасынан болуы ықтимал. Оларды түсі-
нуге тырысыңыз және ата-ана ретінде көз-
қарасыңызды айтыңыз. 

ТАРАЗЫ 

Жақын адамыңызға тым талғампаз 
болмаңыз, тырысып көруден қорықпаңыз. 
Өз адамыңызбен кездесуді күтеңіз. Бүгін 
отбасы мүшелеріне назар аударыңыз. Олар-
дың эмоционалдық жағдайын түсініп 
көріңіз. Әңгіме-дүкен құрып, олармен бірге 
дастархан басына отырыңыз. 

САРЫШАЯН 

Бүгін жақын адамыңыздан романтикалық 
сәттер күтпеңіз. Не ойлайтыныңызды оған 
ашық айтыңыз. Отбасыңыздағы берекені 
сақтауға тырысыңыз. Сіздің эмоцияңыз 
жаныңыздағы адамдарға кері әсер етуі 
мүмкін. 

МЕРГЕН 

Егер сіз суық тиіп ауырып қалсаңыз 
немесе вирустық инфекция жұқтырсаңыз, 
өзіңізді әлсіз сезінсеңіз, көбірек демалуға 
тырысыңыз. Достарыңыз күйзелісті жеңу 
үшін қолдау көрсетеді. Кез келген мәселені 
шешкенде достардың кеңесін де тыңдай 
біліңіз. 

ТАУЕШКІ 

Денсаулығыңызға сақ болыңыз. Артық 
жұмыс істемей, жұмыс күнінің кестесін 
ұстаныңыз. Бүгін идеяларыңызды жұмыс 
кезінде айтып көріңіз, бұл тамаша нәтиже 
береді.

СУҚҰЙҒЫШ 

Достар қиын жағдайда қолдау көр сете 
алады. Олардың көмегін алудан тартын-
баңыз. Әріптесіңіздің әрекетіне ренжуіңіз 
мүмкін. Бүгін кенеттен болатын жайттарға, 
тосын сыйларға дайын болыңыз. 

БАЛЫҚТАР 

Командаңыз үшін ең жақсы адамдарды 
таңдап, оларға тапсырмалар беріп көрі-
ңіз. Сүйіспеншілік пен қамқорлық көрсе-
туден аянып қалмаңыз. Өзіңізге ұнайтын 
адамдармен уақыт өткізіңіз, өз қалаула-
рыңызға да уақыт бөліңіз. 

15.04–21.04.2024

Жұлдызыңыз 
жарқырасын!

ТАБИҒАТТЫ 
ӨРТТЕН 
САҚТАЙЫҚ!

Қызылорда 
облысындағы құр ғақ және 
желді климат шөптесін 
өсімдіктердің көп болуы, 
орман-дала өртінің тез 
өріс алуына мүмкіндік 
туғызады. Сонымен қатар, 
орман қоры аумағында 
орын алған өрттердің негізгі 
себептері тұрғындардың 
және жеке шаруақожалық 
иелерінің өз жерлерін 
абаттандыру, жерді ашу 
үшін қураған шөптерді 
және қоқыстарды өртеу 
кезінде желдің әсерінен 
орман қоры аумағына шоқ 
ұшқындарының ұшуынан 
өртке ұластынын да естен 
шығармау керек.
Аудан тұрғындары төменде көрсе-

тілген ережелерді сақтауыңызды сұрай-
мыз:

- шабындық, егістік, орман алқап-
тарында қураған шөптерді, қоқыстарды 
өртеуге және бақылаусыз қалдырмауға 
жол бермеуді;

- ауа-райы құрғақ, ыстық және қатты 
жел кезінде ашық от жақпауды; 

- демалыс орнынан кетерде от 
ошағына су құйып, құм немесе топырақ 
сеуіп кетуді. 

- егер өрт аумағында болсаңыз 
өзіңіздің күшіңізбен сөндіру мүмкін 
болмаса, оның таралу бағытын және 
шығу бағдарын анықтап құтқару қыз-
метіне №101 немесе 8-724-31-21-2-82 
нөмірі арқылы хабарлауды.

Орман, тоғайлы, далалық алқап-
тарда өрт қауіпсіздігі ережелерін бұз-
ғаны үшін кінәлі тұлғалар әкімшілік 
жауапкершілікке тартылатыны жөнінде 
ескертеміз. Қазіргі таңда, мобильдік 
топтармен орман-тоғайлы далалық және 
егістік алқаптарда рейдтік шаралар 
жүргізілуде.

Өрт – тілсіз жау. Орман-тоғайлы, 
далалық алқаптарда өрт оқиғаларын 
болдырмас үшін қарапайым қауіпсіздік 
шараларын қатаң сақтауды ескертеді!

                              
  «Жалағаш орман және 

жануарлар дүниесін қорғау 
жөніндегі мемлекеттік 

мекемесі» КММ

Департаменттің Тау-кен өнер-
кәсібін және атом энер гия сын 
пай далану объектілерін мем-
лекеттік бақылау және қадағалау 
бөлімі - облыстағы тау-кен, 
геоло гиялық барлау жұмыстары 
және уранды өндіру және өңдеу 
кәсіпорындарында  өнеркәсіптік 
қауіпсіздік талаптарының сақ-
талуына мемлекеттік бақылау және 
қадағалау жүргізеді.

2023 жылдың бірінші және 
екінші жартыжылдығы бойынша 
Департаментпен бақылау және 
қадағалау субъектісіне (объек тісіне) 
бару арқылы профи лак  тикалық 
бақылау мен қада ға лау ды жүргізу 
Тізіміне сәйкес 3 кәсіпорынға су-
бъектіге (объек тіге) бару арқылы  
про филак ти калық бақылау және 
қадағалау жүргізіліп, 97 бұзушылық 
анық талды. Мемле кеттік инспек-
тор лармен про филак тикалық ба-
қы лау-қадағалау нәтижелері ту-
ралы акті және анықталған бұ  зу-

шы лықтарды жою туралы нұс -
қама берілді. Сонымен қатар, 
бақылау және қадағалау органы 
адамның өмірі мен ден саулы ғына, 
қоршаған ортаға, жеке және заңды 
тұлғалардың, мемлекеттің заңды 
мүдделеріне төнген тікелей қатердің 
алдын алу және (немесе) оны жою 
мақ сатында, нақты бақылау мен қа-
дағалау субъектісіне (объек ті сіне) 
қатысты жоспардан тыс тек серуді 
тағайындауға негіз бол ған нақты 
фактілер мен мән-жай лар бойынша 
4 кәсіпорынға жоспардан тыс тек-
серу таға йын  далды. Нәтижесінде 
3 бұ зушылық анықталып, 1380000 
т көлемінде әкімшілік айып пұл са-
лынды. Субъектіге бару ар  қылы 
бақылау және қада ға лау қоры-
тындылары бойын ша кәсіпорын 
өкілдерімен тех ни  калық кеңес 
өткізіліп, ҚР өнер кәсіптік қауіпсіздік 
сала сындағы заңнамаларының, атап 
айтқанда: «Уранды геологиялық 
барлау, өндіру және қайта өңдеу 

кезінде өнеркәсіптік қауіпсіздікті 
қам та масыз ету қағидалары», 
«Өнер кәсіптің хи  мия саласындағы 
қауіпті өн ді рістік объектілер үшін 
өнер кәсіптік қауіпсіздікті қам-
тама сыз ету» және «Қысыммен 
жұ  мыс істейтін жабдықтарды пай  -
далану кезінде өнеркәсіптік қа уіп -
сіздікті қамтамасыз ету қа ғи да-
лары», «Иондаушы сәуле лендіру 
көздерімен жұмыс іс те ген кезде 
өнеркәсіптік қа уіп сіз дікті қамта-
масыз ету қағи да  лары», «Жүк кө-
тергіш механизм дерді пайдалану 
кезінде өнер кәсіптік қауіпсіздікті 
қам тамасыз ету қағидалары», 
«Ком п рессорлық станциялардың 
пайда лану кезінде өнеркәсіптік 
қауіп сіздікті қамтамасыз ету қа-
ғидаларының» талаптары тү сін -
дірілді. Есепті кезеңде, өнер кәсіп-
тік қауіпсіздік саласы бойынша 
нормативтік құқықтық актілер та-
лаптарына сәйкестігіне 22 жоба 
қаралды. Бақылау-қа дағалаудағы 
қа уіпті өндірістік объектілері бар 
кәсіпорындарда 2023 жылы тозығы 
жеткен тех никалық құрылғылар 
мен жаб дықтардың ауыстырылуы 
жиын тық жоспарына 23 дана тех-
никалық құрылғылар мен жаб-
дықтар кіргізіліп, 2023 жылдың 
қо рытындысы бойынша толық тай 
ауыстырылды. 

Сондай-ақ, бақылау-қадаға-
лау дағы қауіпті өндірістік объек-
тілері бар кәсіпорындарда жос парға 

сәйкес оқу-дабылдары өт кізіледі 
және қауіпті өндірістік нысандарды 
пайдалануға бе рер алдындағы 
қа былдау сынақ та рына қатысу 
жұмыстары тұ рақты жүргізіледі. 
Жо ғарғы тәуе кел дәрежесіне жат-
қызылған меке мелердің барлығы 
мамандан ды рылған авариялық-
құт қару құ рылымдарымен келісім 
шартқа отырған. Осы мекемелердің 
бар лығы өнеркәсіптік қауіпсіздік 
декларациясын жасап, уәкілетті 
мем лекеттік органнан тіркеу шиф -
рын алған. Департамент қыз мет кер-
лерімен жүйелі түр де өнер кәсіптік 
қауіпсіздік сала сындағы мемлекеттік 
бақы лау мен қада ғалауды, авария-
лар, оқыс оқиғалар кезінде туын-
дай тын қауіпті өндірістік фак тор -
лардың зиянды әсерінің ал дын алу 
мақсатында өнер кә сіптік қауіпсіздік 
саласына қатысты заңнамалар бо-
йынша түсіндіру жұмыстары жүргі-
зі ліп, бұқаралық ақпарат құралда-
рында (баспасөз беттері, радио, 
ин тернет-ресурс (комитет сай тын-
да, фейсбук), телеарна және т.б.) 
өнеркәсіптік қауіпсіздік са ласы бо-
йынша мақалалар жа рияланып оты-
рады. 

Бибіауа БҮРКІТБАЙ,
 Тау-кен өнеркәсібін және атом 

энергиясын пайдалану
 объектілерін мемлекеттік 

бақылау және қадағалау
 бөлімінің бас маманы 

УРАН ӨНДІРУ ЖӘНЕ ӨҢДЕУ 
КӘСІПОРЫНДАРЫНДА ӨНЕРКӘСІПТІК 
ҚАУІПСІЗДІК ТАЛАПТАРЫНЫҢ САҚТАЛУЫ

Қазақстан Республикасы Төтенше жағдайлар 
министрлігі  Өнеркәсіптік қауіпсіздік комитетінің 
Қызылорда облысы бойынша департаментінің (әрі 
қарай - Департамент) негізгі бағыты - өнеркәсіптік 
қауіпсіздік саласындағы мемлекеттік саясатты жүзеге 
асыру және мемлекеттік бақылау мен қадағалауды, 
авариялар, оқыс оқиғалар кезінде туындайтын қауіпті 
өндірістік факторлардың зиянды әсерінің алдын алу 
болып табылады. 

Әл-Фараби атындағы Қазақ ұлттық университеті, 
Ақпараттық технологиялар факультеті, Ақпараттық 
жүйелер кафедрасы өзінің бастауын 1973 жылы 
ашылған «ЭЕМ-ді математикалық жабдықтау» ка-
федрасынан алады. 

Кафедраның алғашқы меңгерушісі физика-ма-
тематика ғылымдарының докторы Қ.А.Қасымов 
бол ды. 1989 жылы «ЭЕМ-ді математикалық жаб-
дық тау» және «Математикалық кибернетика» ма-
ман дықтарымен «ЭЕМ және кибернетика» ка фед-
расы ашылды. Осы кезде кафедра меңгерушісі 
қыз метін техника ғылымдарының докторы, доцент 
Т.Н.Бияров атқарды.

1997 жылы, яғни «ЭЕМ-ді математикалық жаб-
дықтау» және «Математикалық кибернетика» ка-
федраларының бірігуінен кейін кафедра «ЭЕМ-ді 
математикалық жабдықтау және математикалық 
кибернетика» деп аталды. Ал, кафедра меңгерушісі 
болып конкурс бойынша физика-математика ғы-
лымдарының докторы, доцент Т.Н.Бияров таға йын-
далды. Еңбек нарығында туындаған сұра ныс тарға 
сәйкес кафедрада «Бизнестегі ақпараттық жүйелер» 
деп аталатын жаңа мамандық ашылды. 

2001 жылдың қараша айында «ЭЕМ-ді мате-
ма тикалық жабдықтау және математикалық ки-
бернетика» кафедрасы «Математикалық кибернетика 
және ақпараттық жүйелер» және «Информатика» 
кафедрасы болып екіге бөлінді.

2002 жылдың қазанынан бастап математикалық 
кибернетика және ақпараттық жүйелер кафедра-
сының меңгерушісі физика-математика ғылымдары-
ның докторы, профессор Н.Т.Данаев болды.

2003 жылдың сәуір айының аяғынан бастап 
кафедраны техника ғылымдарының докторы, про-
фессор У.А.Тукеев басқарды. Сол кезден бастап ма-
тематикалық кибернетика және ақпараттық жүйелер 
кафедрасы «Ақпараттық жүйелер» кафедрасы бо-
лып өзгертілді.

2011-2017 жылдары кафедра меңгеруші қызметін 
техника ғылымдарының докторы, профессор Мұ-
танов Ғалымқайыр Мұтанұлы атқарды.

2018 жылдан бастап кафедра меңгеруші қызметін 
конкурс бойынша тағайындалып, PhD докторы, 
Есенғалиева Жанна Сержанқызы атқарады.

2019 жылдан бастап кафедра меңгеруші қыз-
метін конкурс бойынша тағайындалып, ф.-м.ғ.к., 
Мусиралиева Шынар Жеңісбекқызы атқарады. «Ақ-
параттық жүйелер» кафедрасында ақпараттық жү-
йелер мен технологиялар саласында ҚР бойынша 
білікті мамандар қызмет көрсетеді, оның ішінде 
3 доктор, 6 ғылым кандидаты, 12доктор PhD. Ка-
федра түлектері кез келген ұйымдарда, банктерде, 
сақтандыру компанияларында, коммерциялық 
ұйым дарда, ғылыми-зерттеу ұйымдарында, оқу 
орын дарында оқытушы, өңдеуші – программист, 
менеджер, желі және МҚ администраторы болып 
жұмыс істей алады. Кафедра оқытушылары жыл 
сайын шетелдік ғылыми мекемелерінде, ЖОО (Аме-
рика Құрама Штаттары, Ұлы Британия, Испания, 
Германия, Франция, Жапония, Польша және т.б.) 
біліктілікті арттыру курстарынан және ғылыми 
тағылымдамадан өтіп, ғылыми іс-сапарларда Ақ-
параттық жүйелер, Ақпараттық қауіпсіздік жүйелері 
мәселелері бойынша ғылыми семинарлар мен кон-
ференцияларға белсене қатысады. Тәжірибелі, 
бі лікті профессорлық-оқытушылық құрамы бар 
Ақпа раттық жүйелер кафедрасында қазіргі таңда 
келесідей білім беру бағдарламалары бар:

6В06102 – Ақпараттық жүйелер (бакалавриат)
6В06301 – Ақпараттық қауіпсіздік жүйелері 

(бакалавриат)
7M06101 Есептеу лингвистикасы (магистратура)
7M06102 Ақпараттық жүйелер (магистратура)
7M06113 IТ-менеджмент (магистратура)
7M06301 Ақпараттық қауіпсіздік жүйелері 

(магистратура)
7M06302 Ақпараттық қауіпсіздік аудиті 

(магистратура)
8D06101 Ақпараттық жүйелер (PhD 

докторантура)
8D06301 Ақпараттық қауіпсіздік жүйелері (PhD 

докторантура)
Г.АЛПЫСБАЙ,

Ақпараттық жүйелер кафедрасы 
меңгерушісінің орынбасары, аға оқытушы 

А.Е. ИБРАИМКУЛОВ,
Ақпараттық жүйелер кафедрасының 

аға оқытушысы 

